
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՊԱՐՈՆ ԱՐՍԵՆ ԹՈՐՈՍՅԱՆԻՆ

Հարգելի՛ պարոն Թորոսյան,
Ի կատարումն Վարչապետի պաշտոնակատարի՝ 2021 թվականի մայիսի 13-ի թիվ 02/10.19/15871-2021 հանձնարարականի՝ հայտնում ենք, որ Արդարադատության նախարարությունը Բարձրագույն դատական խորհրդի կողմից ներկայացված` առանձին դատարանների դատավորների թվակազմի ավելացման վերաբերյալ առաջարկության կապակցությամբ առարկություններ չունի ՀՀ սնանկության դատարանի, ՀՀ վերաքննիչ քաղաքացիական և վարչական դատարանների մասով։
Անդրադառնալով ՀՀ վերաքննիչ քրեական դատարանում դատավորների թվակազմի ավելացման վերաբերյալ առաջարկությանը՝ հայտնում ենք, որ 2021 թվականի փետրվարի 3-ին Ազգային ժողովի կողմից ընդունված «Հայաստանի Հանրապետության դատական օրենսգիրք» սահմանադրական օրենքում փոփոխություններ և լրացումներ կատարելու մասին» սահմանադրական օրենքի 10-րդ հոդվածով նախատեսվում է Բարձարագույն դատական խորհրդի առաջարկությամբ դատավորների թվակազմի ավելացում, ի թիվս այլ դատարանների, նաև ՀՀ վերաքննիչ քրեական դատարանում՝ երեք դատավորով: Մինչդեռ Հանրապետության նախագահը նշված օրենքի, ինչպես նաև «Արդարադատության ակադեմիայի մասին» օրենքում լրացումներ կատարելու մասին» օրենքի՝ Սահմանադրությանը համապատասխանությունը որոշելու վերաբերյալ հարցով դիմել է Սահմանադրական դատարան: Հանրապետության նախագահի կողմից ներկայացված դիմումը Սահմանադրական դատարանը 2021 թվականի մարտի 10-ի թիվ ՍԴԱՈ-47 աշխատակարգային որոշմամբ ընդունել է վարույթ՝ որոշելով գործի դատաքննությունը սկսել 2021 թվականի մայիսի 25-ին, ժամը 11:00-ին: Նշված հանգամանքի հաշվառմամբ հայտնում ենք, որ նախքան Սահմանադրական դատարանի որոշման կայացումը նպատակահարմար չէ քննարկել ՀՀ վերաքննիչ քրեական դատարանում դատավորների թվակազմի ավելացման հնարավորության հարցը:

ՀԱՐԳԱՆՔՈՎ՝ 
ՊԱՇՏՈՆԱԿԱՏԱՐ                        
                              ՌՈՒՍՏԱՄ ԲԱԴԱՍՅԱՆ






































Կատարող`  Գոհար Գրիգորյան
ԱՆ Օրենսդրության զարգացման և իրավական
հետազոտությունների կենտրոն հիմնադրամ

